
                                NORMATIVA DE USO DE PORTÁTILES

Estes equipos son do Proxecto Abalar. Un proxecto de ámbito europeo para a aplicación das T.I.C na aula.
Polo tanto hai que entender que son un instrumento de traballo escolar ao que se ten acceso polo feito da participación
do IES de Oroso no devandito Proxecto. O alumnado ao que van dirixidos deberá cumprir e respectar en todo momento
a normativa de uso establecida de maneira xenérica no R.R.I e mesmo a que aquí se especifica para estes equipos,
sabendo que  o  incumprimento da mesma,  carrexará,  ademais  da  perda  dos  privilexios  de uso  e participación  no
Proxecto Abalar, calquera das sancións que se establecen no devandito Regulamento. 

As  sancións  que se poderán  contemplar,  en  función  da  gravidade  da  falta  ou incumprimento da
normativa serán, entre outras, as que a continuación de sinalan: 

• A retirada de privilexios de utilización do netbook. 

• A retirada temporal ou definitiva do   mesmo 

• Calquera outra aprobada polo Consello Escolar e que se inclúa no R.R.I do instituto 

Ademais da normativa de uso xeral, estes ordenadores están suxeitos dada a súa especificidade a
unha normativa propia e complementaria que aquí se explicita:

1.  Non se poderán usar os equipos sen a presenza e autorización dun profesor. Éste dirixirá todo o
proceso de entrega e recollida dos portátiles velando por que se cumpra esta normativa.

2. Seguindo as indicacións do profesor, cada alumno/a irá ó carro de carga  por orde de lista e collerá o
portátil que ten asignado. En ningún caso se acudirá en grupos para evitar aglomeracións que deriven en posibles
caídas dos equipos. 

3. Antes de coller o portátil os alumnos deixarán as súas mesas libres para evitar ter que colocalo en
situacións de equilibrio precario.

4. Sempre se collerá ó portátil con seguridade, de xeito que ó levalo non lles tape a visión do camiño e
tropecen.

5. Cada un dos netbooks ten unha etiqueta identificativa que se corresponde con cada alumno/a De aí
que sempre se collerá o portátil que se ten asignado para que exista unha responsabilidade no coidado do mesmo. 

6. O alumno non acenderá  o  portátil  ata  recibir  a  orde  expresa do profesor,  unha  vez rematada  a
exposición do traballo que van a realizar.

7. Non se colocarán obxectos de ningunha clase sobre o portátil nin cando estea aberta nin cando estea
pechada a tapa. 

8. A pantalla é moi delicada. Non se debe tocar nunca cos dedos nin con ningún obxecto; usarase o
punteiro que trae incorporado.

9. Cando o profesor teña que interromper o traballo do alumnado para dar unha explicación baixaranse
as tapas dos portátiles sen chegar a pechalos.

10. Cada alumno/a será responsable do correcto mantemento do escritorio, carpetas e arquivos, velando
polo súa orde e a súa conservación.

11. Cada alumno/a será responsable de gardar o traballo, e se é o caso, de apagar correctamente o
equipo ao finalizar a clase.

12. Os alumnos devolverán o portátil ao lugar que lle corresponde no carro de carga, asegurándose de
que queda conectado ao cargador. Irán por orde de lista evitando aglomeracións e seguindo sempre as indicacións
do profesor.

13. Cada equipo  é  responsabilidade  do  alumno/a  ao  que  é  asignado,  diante  de  calquera  incidencia
técnica co mesmo deberán poñela en coñecemento do profesor ou ben do dinamizador TIC do centro

14. Estes equipos son de uso exclusivo da aula Abalar; sempre que se saia da aula (durante os recreos,
desdobres ou a algunha aula específica (taller, plástica, música...))  pecharase a aula e deixaranse os equipos nela.

15. Na  última  hora  de  clase  do  día  o  Delegado  deixará  o  carro  de  carga  enchufado  á  corrente,
asegurándose de que quede conectado (luz vermella acesa).  Na primeira hora da mañá será o encargado de
desenchufalo.

16. No caso de que se esgote a batería por non cumprir as normas anteriores o alumno ou alumnos ós
que se lle ten asignado o portátil deberán de continuar a clase sen el. 

17. É responsabilidade do alumno/a o coidado do equipo asignado e o seu mantemento en bo estado.
Para iso debe preservalo de temperaturas extremas,  a humidade e mesmo evitar  golpes ou colocar  calquera
obxecto enriba del 

18. A información que se almacena nestes equipos estará relacionada con tarefas educativas, polo que
non se permite a instalación de ningún  programa, aplicación ou material que non estea en relación directa co uso
docente e sempre co permiso e supervisión do profesor. 

19. O uso de rede do centro terá sempre unha finalidade educativa. Queda por elo prohibido o acceso a
páxinas cuxos contidos non sexan de carácter educativo

20. É obrigatorio entregar o netbook oa profesor que o solicite para a súa  revisión. En caso de detectar
un mal uso do equipo este poderá serlle retirado ao alumno e aplicarlle se fora o caso a sanción que se determine
no R.R.I do centro. 

21. O feito de non aceptar estas normas ou de non as respectar pode traer consigo a restrición do acceso
ó mesmo ou a súa retirada definitiva.




